
БАЙЛАНЫШУУ ҮЧҮН МААЛЫМАТ 

Ушул сунуштун талаптарын аткарууга байланыштуу жардам алуу маселеси боюнча: BishkekProjectProposals@state.gov электрондук дареги боюнча Бишкектеги АКШ Элчилигине караштуу Демократиялык комиссиянын кызматкерлерине кайрылыңыз.

Кыргыз Республикасындагы АКШ Элчилигинин Коомчулук менен байланышуу боюнча бөлүмү (PAS) Демократиялык комиссиянын чакан гранттар программасы аркылуу каржылоо алуу мүмкүндүгү жөнүндө жарыялайт. Аталган программа Кыргыз Республикасындагы коммерциялык эмес бейөкмөт уюмдарга (БӨУ) жана жарандык коомдун ассоциацияларына, коммерциялык эмес уюмдарына (ЖКУ), ошондой эле көз карандысыз жалпыга маалымдоо каражаттарына чакан гранттарды берүү аркылуу өлкөдөгү демократия менен жарандык коомдун өнүгүүсүн илгерилетүүгө багытталган. 

Кыскача маалымат:  

Кыргыз Республикасындагы АКШ Элчилигинин Коомчулук менен байланышуу боюнча бөлүмү (PAS) Кыргыз Республикасынын төмөндө тизмектелген жааттардын биринде иш алпарган жарандык коом уюмдарынан жана көз карандысыз жалпыга маалымдоо каражаттарынан долбоорлук сунуштарды кабыл алуу боюнча конкурс жарыялайт. Арыз берүүчүлөр өз сунуштарын даярдоодо коомчулук менен байланышуу бөлүмүнүн максаттарына, программанын артыкчылыктуу багыттарына, максаттуу аудиторияга жана географиялык жайгашуусуна өзгөчө көңүл бурушу зарыл. 
 
Бул программа Чет элдик жардам жөнүндө мыйзамдын жоболоруна ылайык каржыланмакчы. Бардык программаларга карата мыйзамда белгиленген каржылоо боюнча чектөөлөр колдонулат.  

Артыкчылыктуу багыттар:

1. Бизнес менен социалдык ишкердикти илгерилетүү жана мүмкүнчүлүктөрүн кеңейтүү*: 	
а. Максат: Ишкердикти жана чакан бизнести өнүктүрүү, бизнести ачуу жана илгерилетүү ыкмаларына үйрөтүү  аркылуу экономикалык өнүгүүнү максат кылган жарандык сектордун демилгелерин колдоо.
б. Аткарылуучу иш: Ишкерлердин жана чакан бизнестин өкүлдөрүнүн потенциалын арттыруу, калктын аярлуу катмарынын бизнести ийгиликтүү баштоо жана өнүктүрүү үчүн билим денгээлин жогорулатуу.
в. Максаттуу аудитория: Ыктымал ишкерлер жана чакан бизнестин өкүлдөрү, калктын маргиналдуу жана аярлуу катмарларынын өкүлдөрү.
г. Төмөндөгү тизме долбоорлордун мисалдарын камтыйт, бирок алар менен чектелбейт:
· Бизнестин мүмкүнчүлүктөрүн кеңейтүү жана туруктуу өнүгүү боюнча долбоорлорду камтыйт
· Коомдук саламаттык сактоо чөйрөсүндөгү каатчылыктарга бизнестин туруштук берүү мүмкүнчүлүктөрүн колдоо боюнча долбоорлор. Мисалы:
· Ишкерлерди жана чакан бизнестин ээлерин соцтармактарды маркетингди жана соодасын арттыруу максаттарында колдонууга үйрөтүү, байланышууну жана өз ара аракеттенүүнү тездетүү багытындагы онлайн-ресурстарды окутуу.
· Өзгөчө абал учурунда тобокелчиликтерди азайтуу жана ресустарды оптималдаштыруу үчүн үзгүлтүксүз чакан ишкердик жүгүзүү жана аракеттенүү пландарын иштеп чыгуу мүмкүнчүлүктөрүн арттыруу менен бирге мамлекет тарабынан жооп иретинде колдонгон чараларын инновациялык карым-катнаш аркылуу колдоо.
· Аймактарда аялдар ишкердигин өнүктүрүү үчүн мамлекеттик-жеке өнөктөштүктү түзүү.
· Ишкердик климатты жакшыртуу максатында маргиналдашкан топторго, өкүлчүлүгү аз топторго жана калктын аялуу топторуна багытталган долбоорлорду камтыйт. Мисалы: 
· Жергиликтүү жамааттардын талаптарына жооп берген мобилдүү тиркемелерди иштеп чыгуу боюнча Хакатондорду өткөрүү.
· Калктын аярлуу катмарына базардагы талап тууралуу маалымат берүү жана тийиштүү ишкерлер, ишканалар менен өнөктөштүк түзүү. 
(*коммерциялык долбоорлор, бизнес ачуу жана стартаптар колдоого алынбайт).
2. Демократиялык институттарды илгерилетүү:
а. Максаты: Коомчулуктун жигердүү катышуусу, демократиялык эркиндиктерди коргоо жана өз ара жоопкерчилик аркылуу Кыргыз Республикасында демократияны жана туруктуулукту өнүктүрүү.
б. Аткарылуучу иш: Кыргыз Республикасындагы демократиялык институттардын күчтөндүрүү, ошондой эле калктын ар кайсы катмарларынын өкүлдөрүнүн коомдук жашоодо катышуусун жана өкүлчүлүгүн кеңейтүү. 
в. Максаттуу аудитория: Өкмөттүк эмес уюмдар, изилдөөчү уюмдар, мониторинг жүргүзүүчү уюмдар (watch dogs) жана жарандык коомдун башка топтору. 
г. Төмөндөгү тизме долбоорлордун мисалдарын камтыйт, бирок алар менен чектелбейт:
· Өкмөттүн ачык-айкындуулугун илгерилетүү, ошондой эле жарандардын мамлекеттик каржылоо маселелери боюнча маалымдуулугун жогорулатуу боюнча долбоорлор.
· Адам укуктарын жана укук үстөмдүгүн илгерилетүү, укук реформасы жана соттун көз карандысыздыгы боюнча долбоорлор. 
· Экологиялык маселелерди чечүүгө жарандык коомду катышууну колдогон долбоорлор.  
· Коомдук саламаттык сактоонун каатчылыгы учурунда калктын аярлуу катмарынын укуктарын коргоо боюнча долбоорлор. 
· Коомдук саламаттык сактоодогу каатчылык мезгилинде кызыкдар тараптардын ортосунда өнөктөштүктү жакшыртуу жана алардын потенциалын жогорулатуу (жерлиликтүү өзүн өзү башкаруу органдары, мамлекеттик органдар, жарандык коом). 
· Коомдун ишенимин арттыруу жана жарандардын кыраакылыгын жогорулатууга багытталган стратегияларды жана механизмдерди иштеп чыгуу. 
· Аярлуу жамааттарды алдын алуу иштери тууралуу кабардар кылуу жана аларды ишенимдүү маалыматты алуу мүмкүнчүлүгү менен камсыз кылуу.
3. Экстремизмди алдын алуу жана ал менен күрөшүү
а. Максат: Тынчтыкты куруу, жаңжалдарды жумшартуу жана экстремисттик чакырыктарга каршы аракеттенүү жолу менен экстремизмдин жана радикалдашуунун алдын алуу.
б. Аткарылуучу иш: Коомдун радикалдашууга жана экстремизмге каршы аракеттенүүсүн жогорулатуу үчүн натыйжалуу өнөктөштүктү курууга жарандык коомду тартуу.
в. Максаттуу аудитория: Аярлуу жаштар жана аялдар, ыктымал мигранттар, диний лидерлер, жергиликтүү пикир лидерлери, активисттер жана жамааттардын лидерлери.
г. Төмөндөгү тизме долбоорлордун мисалдарын камтыйт, бирок алар менен чектелбейт:
· Жарандык билим берүү жана катышуу боюнча долбоорлор, коомду экстремисттик топтордун терс таасири жөнүндө маалымдоо өнөктүктөрү жана альтернативдүү оң маанайдагы идеялар менен камсыз кылуу.
· Тынчтыкты жана толеранттуулукту, конфессиялар жана топтор аралык диалогду, адам укутарын жана демократиялык баалуулуктарды илгерилетүү жана экстремисттик идеологияга туруштук берүү аркылуу калктын аярлуу катмарынын коомдук жашоого катышуусун кеңейтүүнү колдогон долбоорлор. 
· Калктын аярлуу катмарынын натыйжалуу чечимдерди кабыл алуу үчүн сынчыл ой-жүгуртүүнү өнүктүрүүгө, ММКдагы контенттин ар кандай булактарын эске алуу менен, санарип, медиа сабаттуулукту арттырууга багытталган долбоорлор. 
4. Гендердик зомбулукка каршы аракеттенүү*:   
а. Максат: Калктын аярлуу катмарынын укуктарын коргоо менен алектенген жарандык коомчулуктун натыйжалуулугун арттыруу. 
[bookmark: _heading=h.gjdgxs]б. Аткарылуучу иш. Гендердик зомбулукту алдын алуу жана реакция кылуу жаатында жарандык коомдун аракеттерин күчтөндүрүү.
в. Максаттуу аудитория: Маргиналдуу жана тобокелчиликке дуушар болгон азчылыктар, аярлуу топтор, гендердик зомбулукка дуушар болгондор.
г. Төмөндөгү тизме долбоорлордун мисалдарын камтыйт, бирок алар менен чектелбейт:
· Айылдык жамааттарды гендердик зомбулук менен күрөшүү боюнча чаралар жөнүндө маалымдоого багытталган долбоорлор.
· Гендердик зомбулуктун курмандыктарына экономикалык жактан камсыз болууга мүмкүнчүлүк берүү боюнча долбоорлор.
· Гендердик зомбулуктун курмандыктарына укуктук жардам көрсөтүүгө, ошондой эле гендердик зомбулук жөнүндө маалымдуулукту жогорулатууга байланышкан долбоорлор.
(*социалдык тейлөө жана инфраструктураны өнүктүрүү жаатындагы долбоорлор колдоого алынбайт).

Демократиялык Комиссия төмөнкү долбоорлорду КАРЖЫЛАБАЙТ:

· Мамлекеттик кызматкерлердин саясий ишмердикке катышуусуна байланышкан долбоорлор 
· Чет өлкөлөрдөгү конференциялар же чет өлкөгө жеке мүнөздөгү баруулар
· Кайрымдуулук ишмердиги же гуманитардык жардам 
· Каражат топтоо боюнча кампаниялар 
· Көркөм же маданий долбоорлор  
· Медициналык же илимий изилдөөлөр 
· Колдонуудагы долбоорлорду кайталаган долбоорлор  
· Курулуш долбоорлору 
· Узактыгы 12 айдан ашкан долбоорлор 
B. ФЕДЕРАЛДЫК ГРАНТТЫ ЫЙГАРУУГА ТИЙИШТҮҮ МААЛЫМАТ 

Каржылоо механизминин тиби:  Кызматташуу жөнүндө келишим же грант 
Күтүлгөн жүзөгө ашыруу мезгили:  12 айга чейин 
Жеке мүнөздөгү гранттын максималдуу өлчөмү: $50 000
Гранттардын болжолдонгон саны: 10 – 15 

Кыргыз Республикасындагы АКШ Элчилигинин Коомчулук менен байланышуу боюнча бөлүмү колдоого татыктуу арыз берилбесе же АКШ Өкмөтүнүн мыкты кызыкчылыктарына шайкеш келет деп кабылданган башка жагдайлар учурунда гранттын суммасын долбоордо суралган өлчөмдөн азыраак же көбүрөөк кылып берүүгө укуктуу болуп саналат.  
C. [bookmark: _heading=h.30j0zll]ТАЛАПТАРГА ДАЛ КЕЛҮҮ КРИТЕРИЙЛЕРИ

АКШ Элчилигинин Коомчулук менен байланышуу боюнча бөлүмү Кыргыз Республикасындагы коммерциялык эмес бейөкмөт уюмдарды (БӨУ) жана жарандык коомдун ассоциацияларын, коммерциялык эмес уюмдарды (ЖКУ), ошондой эле жергиликтүү көз карандысыз жалпыга маалымдоо каражаттарын каржылоону ишке ашырган Демократиялык комиссиянын чакан гранттар программасын администрлөөнү жүргүзөт. Мамлекеттик органдар долбоорлук арыздар берилген учурда бейөкмөт уюмдарга өнөктөш боло алышат.  Америкалык уюмдар жана донор өлкөлөрдөгү башка уюмдар же жеке адамдар ушул программанын алкагында гранттарды алууга укугу жок болуп саналат. Демократиялык комиссиянын гранттарын пайдаланып жаткан уюмдар каржылоо үчүн арыздарды бере алышпайт; ачык гранттар жаңы арыздар каралганга чейин жабылууга тийиш. Гранттын максималдуу суммасы 50000 АКШ долларын түзөт, бирок орточо гранттын суммасы 25000 АКШ долларынан азыраак болуп саналат. 

Уюмдун сунушунда грант алуунун буга чейинки  тажрыйбасы көрсөтүлүшү керек. Уюмдар тийиштүү мамлекеттик органдын мамлекеттик каттоосу жөнүндө күбөлүктүн көчүрмөсүн берүүгө тийиш. 

Чыгымдарды бирге тартуу жана салыштыруу 
Ушул каржылоо мүмкүндүгүнүн алкагында биргелешип чыгымдоо талап кылынбайт. 
D. [bookmark: _heading=h.1fob9te]АРЫЗ ЖӨНҮНДӨ МААЛЫМАТ ЖАНА АНЫ БЕРҮҮ ЖОЛ-ЖОБОСУ 

Арыз берүү мөөнөтү: Бардык арыздар 2020-жылдын 10 Май, Бишкек убактысы боюнча саат 23:59га чейин берилүүгө тийиш. Бул мөөнөт узартылбайт жана акыркы мөөнөт болуп саналат. Эгер уюмдар жогоруда көрсөтүлгөн мөөнөт ичинде жетишпей калса, алардын арызы талаптарга шайкеш келбейт деп таанылып, каржылоо максатында каралбайт. 

Арыз англис тилинде орус жана кыргыз тилдериндеги версиялары менен бирге берилиши керек, ал эми грантты берүү жөнүндө акыркы келишим англис тилинде түзүлөт. Бюджет АКШ доллары менен эсептелип чыгып, грант берүү жөнүндө акыркы келишим да АКШ доллары менен эсептелинип түзүлүүгө тийиш.  

Төмөндө берилген бардык нускамаларды тыкыр аткарууну өтүнөбүз. Ушул жарыянын талаптарына жооп бербеген сунуштар каралбайт. 

Арыз берүү процесси: 

· Арыз берүү ыкмасы: Арыздын бардык материалдарын төмөнкү электрондук дарекке жөнөтүү керек: BishkekProjectProposals@state.gov. Арызды BishkekProjectProposals@state.gov дареги боюнча жөнөтүү ыкмасын тандап алган арыз берүүчүлөр маалыматтын темасы жазылчу сапка каржылоо мүмкүндүгүнүн  аталышын жана каржылоо мүмкүндүгүнүн номерин жазышы керек. 

Төмөнкү документтерди берүү зарыл:	
1.	Арыздын формасы – долбоорлук арызда бул тууралуу маалыматы жок каалагандай адам арыз берүүчү кандай иш-аракеттерди жасай тургандыгын так түшүнө алгыдай болгон мүнөздөгү бардык зарыл болгон маалымат камтылууга тийиш. 
2.	Бюджеттик сунуш – арыз берүүчүлөр деталдарына чейин такталган бюджет бериши керек, анын ичинде берилген форманы пайдалануу менен бюджеттин баяндоочу бөлүгү негиздемеси менен кошо берилүүгө тийиш. Бюджеттин беренелери боюнча чыгымдар болушунча тыкыр көрсөтүлүшү керек. Бюджет АКШ доллары түрүндө эсептелиниши зарыл, грант берүү жөнүндөгү акыркы келишимдер АКШ доллары түрүндө эсептелинип, түзүлөт. 
3.	Өзгөрүүлөр теориясы 
4.	Бейөкмөт уюмдун мамлекеттик каттоосу жөнүндө сертификатынын көчүрмөсү 

Арыз берүү мөөнөтү - 2020-жылдын 10-Май, Бишкек убактысы боюнча саат 23:59дан кеч эмес.  
E. [bookmark: _heading=h.3znysh7]КАРОО ЖАНА ТАНДАП АЛУУ ЖОЛ-ЖОБОСУ
 
[bookmark: _heading=h.2et92p0]Кыргыз Республикасындагы АКШ Элчилигинин АКШнын өкмөттүк мекемелеринин өкүлдөрүнөн турган Тандап алуучу комиссиясы берилген сунуштарды карап чыгат. Арыз берүү процесси аяктагандан кийин карап чыгуу жана бекитүү жол-жобосу башталат жана ал төрт айга чейин созулушу мүмкүн. Демократиялык комиссия ар кандай себептерден улам арызды канааттандырбай коюуга укуктуу.  

Баалоо критерийлери:
Бардык арыздар төмөндө көрсөтүлгөн критерийлердин негизинде бааланат:

· Программанын идеясынын сапаты жана ишке ашырса боло тургандыгы/максатка ылайыктуулугу - 25 упай: Программанын идеясы инновациялык жана жакшылап ойлонулган, ошондой эле долбоорлук ишмердикти жүзөгө ашыруу процессин деталдаштыруунун жетиштүү даражасына ээ болууга тийиш. Сунуштар оригиналдуу болуп, аларда так, жетүүгө мүмкүн болгон максаттар аныкталышы керек. Сунушта так, ылайыктуу жүзөгө ашыруу мөөнөттөрү каралышы зарыл. Долбоор камтуу чөйрөсүн так жана тийиштүү түрдө аныктоого тийиш. 

· Уюштуруу дарамети жана буга чейинки гранттар жөнүндө маалыматтар - 25 упай: 
· Долбоор боюнча сунуш уюмдун долбоорду жүзөгө ашыруу үчүн жетиштүү тажрыйбасы, көндүмдөрү жана адамдык ресурстары бар экендигин бекемдөө катары кызмат кылат. 
· Уюм долбоордун алкагында чечиле турган көйгөйдү/маселени так түшүнө тургандыгын тастыктап бериши керек.
· Уюм ийгиликтүү пландоо жана жоопкерчиликтүү каржылык башкаруу үчүн тийиштүү дараметке ээ экендигин бекемдейт. Бул анын каржылык башкаруу жана банктык эсеп тутуму бар экендигин билдирет. 
· Грант түрүндө каражат алган арыз берүүчүлөр буга чейин да эрежелер менен жоболорду сактап келишкен. 
· Өнөктөштөрүн көрсөткөн учурда арыз берүүчү ар бир өнөктөштүн тийиштүү функцияларын/ролун тыкыр баяндап, долбоорду жүзөгө ашыруу жана каржылык башкаруу үчүн жооптуу болгон адамдардын биографиялык маалымкаттарын (резюмесин) бериши керек. Сунушталып жаткан кызматкерлер, институционалдык ресурстар жана өнөктөштөр адекваттуу жана тийиштүү деңгээлде болушу зарыл. 

· Долбоорду пландоо/Максаттарга жетүү мүмкүндүгү - 15 упай: Долбоордун планы жакшы иштелип чыккан жана ишмердик/иш-чара кандайча жүзөгө ашырыла тургандыгы туурасында жетиштүү баяндоону камтыйт. Сунушта максаттуу аудитория, катышуучуларды тартуу процесси жана географиялык камтуу көрсөтүлгөн. Сунушта так, жетүүгө мүмкүн болгон максаттар көрсөтүлгөн. Сунушка ишке ашыруунун ылайыктуу мөөнөттөрү камтылган. Долбоордун камтуу чөйрөсү адекваттуу жана так аныкталган. 
· Уюм негизги катышуучулар менен гана чектелбестен, социалдык түйүндөрдү же салттуу жалпыга маалымдоо каражаттарын кандайча колдоно тургандыгын же башкача жол менен ишмердик жөнүндө маалымат жана билим алуу мүмкүндүгү бериле турган адамдардын санын көбөйтүүнү кандайча камсыздай тургандыгын көрсөткөн жалпыга маалымдоо каражаттары менен иштөө планы же камтууну кеңейтүү (эгер бул ылайыктуу болсо).  
· Бюджет - 10 упай: Бюджет менен баяндоочу бөлүгү жетиштүү деңгээлде деталдаштырылган. Бюджет уюмдун болжолдуу эсептөөлөрдү берип койбостон, долбоор боюнча чыгымдарды так аныктоого көп убакыт бөлгөндүгүн тастыктап турат. Чыгымдар сунушталган иш-чаралар жана күтүлгөн натыйжалар менен салыштырганда негиздүү болуп саналат. Натыйжалар менен болжолдонгон жыйынтыктар долбоордун жалпы наркын негиздеп турат. Бюджеттин беренелери негиздүү, жөндүү жана бөлүштүрүүгө ылайыктуу болуп саналат. 
· Мониторинг жана баалоо - 15 упай: Арыз берүүчү программанын ийгилигин негизги индикаторлор боюнча баалоого жөндөмдүү экендигин көрсөтүп, сунушта баяндалган максаттарга жетүүнүн жүрүшүндөгү негизги этаптарды белгилеген. Уюм долбоорду жүзөгө ашыруунун жүрүшүндө сандык жана сапаттык баалоонун конкреттүү шаймандарын пайдалануу менен өз ишмердигинин натыйжалуулугун кандайча баалай тургандыгын так жазып көрсөткөн. 
· Туруктуулук - 10 упай: Долбоорлук сунушта долбоорлук ишмердик аяктагандан кийин долбоордун максималдуу туруктуулугун же анын максаттарын илгерилетүүнү камсыздоо үчүн пайдаланыла турган ыкма так баяндалат. 
F. [bookmark: _heading=h.tyjcwt]ФЕДЕРАЛДЫК ГРАНТТЫ АДМИНИСТРЛӨӨ ЖӨНҮНДӨ МААЛЫМАТ

Федералдык грант жөнүндө кабарлоо  
Гранттар боюнча кызматкер грантты же кызматташуу жөнүндө келишимди жазуу жүзүндө тариздөө, аларга кол койдуруу, ыйгаруу жана администрлөө маселелери менен алектенет. Көмөк көрсөтүү жөнүндө келишим уруксат берүүчү документ болуп саналат жана грант алуучуга карап чыгуу жана кол коюу үчүн электрондук почта аркылуу жөнөтүлөт. Грант алуучу гранттар боюнча кызматкер кол койгон грантты ыйгаруу жөнүндөгү документте көрсөтүлгөн баштапкы датадан тартып гана долбоор боюнча чыгым тартууну баштаса болот. 

Эгер берилген арыз каржылоо үчүн тандалып алынса, Мамдепартамент келечекте кандайдыр бир кошумча каржылоону камсыздоого милдеттүү эмес. Каржылоонун көлөмүн көбөйтүү же анын жарактуу мөөнөтүн узартуу максатында грантты ыйгарууну жаңылоо Мамлекеттик департаменттин чечимине жараша ишке ашырылат.  

Бул жарыя Федералдык өкмөттү кандайдыр бир федералдык гранттарды берүүгө милдеттендирбейт. Каржылоо мүмкүндүгү (NOFO) жөнүндө ушул кабарлоону жарыялоо АКШ өкмөтү өзүнө гранттарды берүү боюнча милдеттенме алды дегенди билдирбейт жана АКШ өкмөтүн сунуштарды даярдоо жана берүү учурунда жумшалган чыгымдарды төлөп берүүгө милдеттендирбейт. Андан тышкары, АКШ өкмөтү берилген сунуштардын кайсынысын болсо да же бардыгын кабыл албай коюуга укуктуу. АКШ өкмөтүнүн ошондой эле гранттын минималдуу өлчөмүнөн жогору өлчөмдөгү грантты ыйгарууга да укугу бар. 

Административдик жана улуттук саясаттын талаптары  
Жоболор жана шарттар: арыз берүүнүн алдында талапкерлер ушул грант боюнча колдонула турган жоболор жана шарттар, ошондой эле көрсөтүлүшү керек болгон сертификаттар  менен таанышып чыгышы керек. Бул алар мындай талаптарды аткара алышына ынанымдуу болушу үчүн зарыл. Аларга төмөнкүлөр кирет: 2 CFR 200, 2 CFR 600, Сертификациялар жана кепилдиктер, ошондой эле Мамлекеттик Департаменттин Стандарттык жоболору менен шарттары, бардык документтер бул шилтеме боюнча жеткиликтүү:  https://www.state.gov/m/a/ope/index.htm. 

Отчеттуулук 
Грант алуучулар гранттын жалпы шарттарына ылайык программаны ишке ашыруунун жүрүшү жөнүндө маалыматты жана каржылык отчетторду берип турушу керек. Ишке ашыруунун жүрүшү жөнүндө маалымат жана каржылык отчеттор отчеттук мезгил аяктаган соң 30 күндөн кийин берилүүгө тийиш. Программа боюнча акыркы тастыкталган отчеттор жана каржылык отчеттор долбоор аяктаган соң 90 күндөн кийин берилиши зарыл. 

Бардык отчеттор электрондук формада берилүүгө тийиш.  

Жогорку тобокелдиктеги топко киргизилген грант алуучуларды алардан тобокелдиги жогорку даражада болгон грант алуучу деген статус алынып салынганга чейин кеңири жана тез-тезден отчет берип турууга милдеттендирип коюшу мүмкүн. 

Грант алуучулар ошондой эле АКШ өкмөтү тарабынан берилген бардык жабдуунун SF428 формасы боюнча инвентардык тизмесин жылына Элчиликке берип турушу керек. 	
G. [bookmark: _heading=h.3dy6vkm]ГРАНТ БЕРГЕН ФЕДЕРАЛДЫК АГЕНТТИКТИН БАЙЛАНЫШУУ ҮЧҮН МААЛЫМАТЫ 
Грант алуу үчүн арыз берүүнүн жол-жобосу боюнча суроолор жаралган учурда BishkekProjectProposals.gov дарегине кайрылсаңыз болот. 
[bookmark: _heading=h.1t3h5sf]Grants.gov байланыштуу маселелер боюнча Grants.gov Байланышуу борборуна 1-800-518-4726 телефону боюнча кайрылсаңыз болот.   
Кыйыр чыгымдардын чени жөнүндө келишимди (NICRA) алуу жол-жоболору жөнүндө маалымат алуу үчүн Дональд Хантер/Donald Hunter менен HunterDS@state.gov дареги боюнча байланышыңыз. 
H. [bookmark: _heading=h.4d34og8]БАШКА МААЛЫМАТ 

Бюджетти негиздөөгө байланышкан жетектөөчү принциптер 

Кызматкерлер жана айлык акыга кошумча төлөм: Долбоор боюнча арыз берүүчүнүн кол алдында түздөн-түз иш алпара турган убактылуу же туруктуу иштөөчү кызматкердин айлык акысы, маянасы жана жеңилдиктери/жөлөкпулдары, ошондой эле  алардын долбоорго жумшаган убактыларынын пайыздык үлүшү жөнүндө маалымат бериңиз. 

Жол жүрүүлөр: программанын кызматкерлери, кеңешчилер же баяндамачылар, ошондой эле катышуучулар/бенефициарлар үчүн ушул долбоор боюнча жол жүрүүгө жумшалган чыгымдар жана суткасына төлөнө турган каражаттын өлчөмү жөнүндө маалымат бериңиз. Эгер долбоордо эл аралык жол жүрүүлөр каралган болсо, мындай жол жүрүүлөрдүн зарылдыгын негиздеп бериңиз. 

Жабдуулар: Долбоорду ишке ашыруу үчүн талап кылынган жана пайдалануу мөөнөтү бир жылдан ашык болгон (же пайдалануу мөөнөтү долбоорду ишке ашыруу мөөнөтүнөн ашык болгон) жана наркы бир даанасы үчүн 5000 АКШ долларынан кем эмес болгон каалагандай жабдууну, эмеректи же башка жеке мүлктү көрсөтүп бериңиз. 

Материалдар: Долбоорду ишке ашыруу үчүн талап кылынган бардык буюмдарды/предметтерди жана материалдарды, анын ичинде каалагандай компьютердик түзүлүштөрдү да тизмектеп, сүрөттөп бериңиз. Буюмдун/предметтин наркы бир даанасы үчүн 5000 АКШ долларынан ашык болгон учурда аны бюджеттин «Жабдуулар» беренесине киргизиңиз. 
Контракт боюнча чыгымдар: Арыз берүүчү подрядчик/ташып келүүчү менен контракт түзүү аркылуу сатып алууну пландаган товарлар менен кызмат көрсөтүүлөрдү сүрөттөп бериңиз. Ошондой эле долбоорлук ишмердикти ишке ашырууга көмөктөшкөн коммерциялык эмес өнөктөштөр менен болгон каалагандай субподряддарды көрсөтүңүз. 

Башка тикелей чыгымдар: Долбоорду ишке ашырууга түздөн-түз байланышкан жана башка категорияларга туура келбеген башка чыгымдарды сүрөттөп бериңиз. Мисалы, материалдар менен жабдууларды ташуу же колдонулган салыктар боюнча чыгымдар. Бардык «Башкалар» же «Ар кандай» деген чыгымдарды бөлүштүрмөдө көрсөтүп, негиздеп бериңиз. 
Кыйыр чыгымдар: Бул – уюмдун иштеп турушун колдоо үчүн зарыл болгон кошумча чыгашалар сыяктуу долбоорлук ишмердикке тикелей байланышпаган чыгымдар болуп саналат. Эгер сиздин уюмуңуздун Кыйыр чыгымдардын чени жөнүндө келишими (NICRA) бар болсо жана сиз NICRA төлөмдөрүн бюджетке киргизсеңиз, акыркы NICRA Келишимиңиздин көчүрмөсүн тиркеп коюңуз. NICRA Келишими жок болгон уюмдар 2 CFR 200.68. аныкталгандай, тикелей чыгымдардын өзгөртүлгөн жалпы суммасынын 10% өлчөмүндө кыйыр чыгымдарга кенемте (компенсация) сурап кайрылса болот. 

«Биргелешип чыгымдоо» деген АКШ Элчилигинен башка уюмдардан же мекемелерден төлөмдөрдүн болушу дегенди билдирет. Бул категория өзүнө ыктыярчылар короткон убакыт, акысыз негизде жайларды берүү сыяктуу табигый формадагы төлөмдөрдү да камтыйт. 

Брендингге талаптар: Гранттын алкагында даярдалган материалдардын бардыгы, анын ичинде программага, иш-чараларга, долбоорго же келишимдин алкагында жүзөгө ашырылган кандайдыр бир башка ишмердикке байланышкан окуу материалдары, грант алуучулар үчүн материалдар же чет элдик аудитория арасында жайылтууга же популяризациялоого арналган материал, анын ичинде иш-чараларга чакыруулар, пресса үчүн материалдар ошондой эле көркөмдөп жасалгалоо, жарнамалар ж.б бардыгы АКШнын тик бурчтук формасындагы стандарттуу желегинин сүрөтүн колдонуу менен тийиштүү түрдө маркерлениши грант алуунун шарттарынын бири болуп саналат. Желектин сүрөтүнүн көлөмү жана статусу каалагандай башка логотипке же идентификациялык белгиге теңдеш (же чоңураак) болушу зарыл. Эскертме: Белгилүү бир шарттарда брендингге болгон талаптарда өзгөчөлүктөр болушуна жол берилет. 
Арыз берүүчү ага грант түрүндө каржылоо бериле тургандыгы жөнүндө маалымат алганда гранттар боюнча кызматкер арыз берүүчү менен талкуулагандан кийин мындай өзгөчөлүккө жол берүүгө болобу же жокпу жөнүндө чечим кабыл алат. 

Автордук укуктар жана купуя маалымат 
Эгер сиздин арызыңызда көрсөтүлгөн кандайдыр бир маалымат купуя мүнөздө болсо, тийиштүү беттеги төмөн жактагы колонтитулда бул маалымат купуя жана коммерциялык жашыруун сыр экендигин белгилеп коюңуз. Арыз берүүчүлөр ошондой эле тиркеменин, программанын, концепциянын ж.б. кайсы бөлүктөрүнө автордук укуктар, товардык белгилер же башка каалагандай интеллектуалдык менчик укуктары тийиштүү экендигин көрсөтүп, ушул автордук укуктарды тастыктаган тийиштүү документтерди бериши керек. 

